ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)   

Սույն որոշման նախագծի ընդունումը բխում է Հայրենական մեծ պատերազմի վետերանների սոցիալական պաշտպանության, նրանց հանգստի և առողջության վերականգնման անհրաժեշտությունից, ինչպես նաև այն համապատասխանում է «Հայրենական մեծ պատերազմի վետերանների մասին» ՀՀ օրենքի 4-րդ հոդվածի երկրորդ մասին  դրույթներին: 
Նախագծի ընդունումը  նաև գնահատանքի մի փոքր քայլ է վետերանների վաստակը գնահատելու և նրանց բարոյական ու ֆինանսական աջակցություն ցուցաբերելու առումով:
Հաշվի առնելով այն հանգամանքը, որ Հայրենական մեծ պատերազմի մասնակիցների թիվը հանրապետությունում կազմում է մոտ 287 մարդ  ու նրանց տարիքը՝ 93-ից 100 է և բոլորն էլ ունեն առողջական ու սոցիալական խնդիրներ, սակայն նրանց ավելի քան 90%-ն  ի վիճակի չէ ինքնուրույն առողջարան մեկնելու,  ուստի նախատեսվում է հանգստի և առողջության վերականգնման նպատակով «Հայաստանի Հանրապետության վետերանների միավորում» հասարակական կազմակերպությանը գումար տրամադրել 30 վետերանի առողջարանի անվճար ուղեգիր հատկացնելու համար համար:
2. [bookmark: _GoBack]Կարգավորման հարաբերությունների ներկա վիճակը և առկա խնդիրները
Նախագծի ընդունման արդյունքում ՀՀ աշխատանքի և սոցիալական հարցերի նախարարությունը ՀՀ պետական բյուջեից իրեն հատկացված միջոցների տնտեսման հաշվին դրամաշնորհի պայմանագրով «Հայաստանի Հանրապետության վետերանների միավորում» հասարակական կազմակերպությանը կհատկացնի գումար` 30 վետերանի համար առողջարանի ուղեգիր ձեռք բերելու նպատակով;  
3. Առկա խնդրի առաջարկվող լուծումը
Որոշման նախագծով առաջարկվում է Հայրենական մեծ պատերազմի 30 մասնակցի տրամադրել  առողջարանային ուղեգիր: 
4. Նախագծի մշակման գործընթացում ներգրաված ինստիտուտները և անձինք
Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարությունը:

5. Ակնկալվող արդյունքը
Հայրենական մեծ պատերազմի մասնակիցներին առողջարանային ուղեգրերի տրամադրում, որպես գնահատանք նրանց ունեցած վաստակի, և որպես սոցիալական պաշտպանության միջոցառում:


















ՏԵՂԵԿԱՆՔ

Նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում: 


